
Rezime/Abstract

Socijalno nasilje je specifičan oblik nasilja jer nastaje i odvija se unutar društva, gdje bi se zapravo trebala odvijati najbliža
ljudska koegzistencija. Socijalno nasilje nije normalan dio zajedničkog života i društveno je neprihvatljiva pojava, no ne
možemo reći da postoji društvo u kojem ono ne postoji. U jednom broju „razvijenih“ država svijeta, od sedamdesetih godina
XX stoljeća, zbog manifestnih posljedica, je prepoznato kao važan društveni i politički problem kojem se pristupilo ozbiljno,
sistematski i znanstveno. Svrha ovog istraživanja jeste da se ispita prisutnost socijalnog nasilja nad ratnim vojnim
invalidima sa amputacijama ekstremiteta. Kroz procjenu njihovih iskustava i stavova koji se odnose na korištenje osnovnih
ljudskih prava s osnovnim naglaskom prava na dostojanstvo, te njihova lična mišljenja i iskustva o vlastitom položaju u
društvu, i osjećaju pripadanja ustanovit ćemo koji vidovi socijalnog nasilja su prisutni kod ove populacije i kako oni na njih
djeluju. Uzorkom ispitanika obuhvaćeno je 99 ratnih vojni invalidi sa amputacijama ekstremiteta korisnika Saveza ratnih
vojnih invalida Tuzlanskog kantona, kao i ratni vojni invalidi koji obavljaju rehabilitaciju u Odjeljenje za protetiku i
ortoptiku Klinike za fizikalnu medicinu, Univerzitetskog kliničkog centra u Tuzli. U istraživanju korištena je tehnika
ekspertnog odabira uzorka. Za potrebe istraživanja korišten je strukturiran Anketni upitnik kojim se određuju stavovi i
vrijednosti ratnih vojnih invalida. Razultati do kojih se došlo pokazuju prisutnost socijalnog nasilja koji prožima kroz oblike
diskriminacije. Istraživanjem prikazano je kršenja osnovnih ljudskih prava koji direktno utiču na ličnost ratnih vojnih
invalida stvarajući lošu samopercepciju i percepciju države prema njihovom položaju u društvu. U današnjem vremenu
ratni vojni invalidi osjećaju se stigmatizirano gdje se prema njima odnose sa predrasudama. Najčešće javno kršenje
ljudskih prava ratnih vojnih invalida oba spola odnose se na medije koji direktno narušavaju dostojanstvo, stvaraju
nepovjerenje i direktno ignoriraju potrebe ove populacije. Kvalitativnim istaraživanjem pokazalo je da ratni vojni invalidi sa
amputacijama nisu odbačeni od društva ali su zapostavljeni od države , određeni nivoi vlasti važnost daju na materijalna i
novčana davanja dok socijalnim, kulturnim i radna angažovanja zanemaruju. Na stvaranje pozitivne slike o sebi i stvaranju
pozitivne samopercepcije ratnih vojnih invalida, porodica ima veliki uticaj. Istraživanje sadrži preporuke i zaštitne faktore
koji kroz pravnu regulativu mogu znatno unaprijediti kvalitetu života ratnih vojnih invalida, kao i prikaz koordinacije
između nivoa vlasti i Organizacija i Udruženja koji se bave problematikom kršenja osnovnih ljudskih prava u borbi protiv
diskriminacije i stigmatizacije ove populacije. Ključne riječi: socijalno nasilje, zlostavljanje, ratni vojni invalidi sa
amputacijama, diskriminacija

